
Efiii: umsögn um frumvarp til laea um brevting á lögum um réttindi og skyldur starfsmanna 
ríkisins nr. 70/1996.

Félag háskólamenntaðra starfsmanna Stjómarráðsins (FHSS) hefur fengið ofangreint frumvarp 
sent til umsagnar. A f því tilefni vill stjóm félagsins leyfa sér að gera athugasemd við þann hátt 
sem háttvirtur fjármálaráðherra hefur á framlagningu erindisins, sem er algerlega án samráðs við 
þann mikla fjölda launamanna á opinberum vinnumarkaði sem málið snertir. Af þeirri ástæðu 
einni er tilefiii til þess að draga frumvarpið til baka og hefja viðræður við samtök opinberra 
starfsmanna um þann ætlaða vanda sem frumvarpið beinist gegn og fmna leiðir til úrbóta.

Verði frumvarpið óbreytt að lögum mun það leiða til þess að launamenn hjá hinu opinbera standa 
berskjaldaðir gagnvart yfirmönnum sínum, sem í hinu pólitískt litaða starfsumhverfi Stjómarráðs 
Islands er óviðunandi. Itrekað hafa verið gerðar athugasemdir við það hvemig staðið er að 
ráðningu starfsfólks hjá hinu opinbera eins og bent er á í skýrslu fjármálaráðuneytisins fiá 1999, 
Starfsumhverfi ríkisstarfsmanna við aldahvörf. Verði stjómendum að óbreyttu fenginn i hendur 
sá aukni „stjómunarréttur“ að reka fólk án þess að starfsmenn komi nokkurri vöm við er hætt við 
að mannauður hjá hinu opinbera fari fljótt þverrandi. Eðlilegra virðist að byija á að tryggja 
opinberum stofnunum kunnáttusama og hæfa stjómendur sem eru færir um að fylgja einfoldum, 
skriflegum leiðbeiningum. Þegar þeim áfanga er náð má fara að huga að því að rýmka 
„stjómunarrétt“ þeirra.

Stjóm FHSS mótmælir fram komnu frumvarpi fjármálaráðherra og krefst þess að það verði 
dregið tafarlaust til baka.

Virðingarfyllst,

Ólafururétar Kristjánsson, formaður

